
Հոդված 1. Օրենքի կարգավորման առարկան 

Սույն օրենքը կարգավորում է ազատ տնտեսական գոտիների ստեղծման, կազմակերպման և լուծարման ընթացքում ծագող իրավահարաբերությունները:

Հոդված 2. Ազատ տնտեսական գոտիների մասին օրենսդրությունը
1. Հայաստանի Հանրապետությունում ազատ տնտեսական գոտիների մասին օրենսդրությունը բաղկացած է սույն օրենքից, Հայաստանի Հանրապետության քաղաքացիական օրենսգրքից, մաքսային և հարկային հարաբերությունները կարգավորող օրենքներից և այլ իրավական ակտերից: 

2. Եթե Հայաստանի Հանրապետության միջազգային պայմանագրերով սահմանված են այլ նորմեր, քան նախատեսված են սույն օրենքով, ապա գործում են միջազգային պայմանագրերի նորմերը:

Հոդված 3. Օրենքում կիրառվող հասկացություններ
1. Ազատ տնտեսական գոտի - սույն օրենքի համաձայն Հայաստանի Հանրապետության կառավարության կողմից հատուկ սահմանված տարածք է, որը համարվում է Հայաստանի Հանրապետության մաքսային տարածքից դուրս գտնվող տարածք, որտեղ ձեռնարկատիրական գործունեությունն իրականացվում է սույն օրենքով սահմանված առանձնահատկություններին համապատասխան:

Հայաստանի Հանրապետության տարածքում կարող են ստեղծվել տարբեր գործառնական տեսակների ազատ տնտեսական գոտիներ:
2. Ազատ տնտեսական գոտու կազմակերպիչ (այսուհետ Կազմակերպիչ) – բացառապես ազատ տնտեսական գոտու կազմակերպման նպատակով Հայաստանի Հանրապետության կառավարության կողմից ստեղծված (հիմնադրված) կամ Հայաստանի Հանրապետության կառավարության որոշմամբ ընտրված իրավաբանական անձ, որն ապահովում է ազատ տնտեսական գոտում գործունեության իրականացման համար անհրաժեշտ ենթակառուցվածքների ստեղծումը և ծառայությունների մատուցումը:

3. Ազատ տնտեսական գոտու շահագործող (այսուհետ շահագործող)  – սույն օրենքին համապատասխան բացառապես ազատ տնտեսական գոտում գործունեություն իրականացնող Հայաստանի Հանրապետությունում գրանցված իրավաբանական անձ, անհատ ձեռնարկատեր կամ օտարերկրյա կազմակերպության ներկայացուցչություն կամ մասնաճյուղ, որը ունի Հայաստանի Հանրապետության կառավարության կողմից տրված համապատասխան թույլտվություն և կազմակերպիչի հետ կնքված համապատասխան պայմանագիր:
4. Լիազոր մարմին - ազատ տնտեսական գոտիների պետական քաղաքականության բնագավառում Հայաստանի Հանրապետության կառավարության կողմից լիազորված պետական կառավարման մարմին:

Հոդված 4. Շահագործողների թույլտվության տրամադրումը և կազմակերպիչի ընտրությունը
1. Շահագործողների թույլտվության տրամադրումը և դադարեցումը իրականացվում է Հայաստանի Հանրապետության կառավարության կողմից սահմանված կարգով:

2. Հայաստանի Հանրապետության կառավարության կողմից շահագործողի թույլտվությունը տրվում է շահագործողի կողմից ներկայացրած գործարար ծրագրի գնահատման արդյունքում:

3. Շահագործողի կողմից ներկայացրած գործարար ծրագրին ներկայացվող պահանջները և գնահատման կարգը սահմանում է Հայաստանի Հանրապետության կառավարությունը:

4. Շահագործողը թույլտվությամբ չսահմանաված այլ տեսակի գործունեություն իրականացնելու համար պետք է ստանա թույլտվություն:

5. Սույն հոդվածի 1-ին կետին համապատասխան տրամադրված թույլտվությամբ սահմանված պահանջների խախտման կամ չկատարման դեպքում թույլատվությունը դադարեցվում է:

6. Կազմակերպչի ընտրության կարգը սահմանվում է Հայաստանի Հանրապետության կառավարության կողմից:

Հոդված 5.  Ազատ տնտեսական գոտու ստեղծումը 

1.
Ազատ տնտեսական գոտին ստեղծվում է Հայաստանի Հանրապետության կառավարության որոշմամբ:

2. Ազատ տնտեսական գոտու ստեղծման մասին Հայաստանի Հանրապետության կառավարության որոշումը պետք է ներառի.
1) ազատ տնտեսական գոտու  ստեղծման նպատակը,

2) տարածքի նկարագիրը և սահմանագիծը,

3) գործառնական տեսակը, 

4) շահագործողների կողմից իրականացվելիք գործունեության տեսակները,

5) ազատ տնտեսական գոտու գործունեության ժամկետները,

6) կազմակերպչին և շահագործողներին ներկայացվող չափանիշները, 

7) ազատ տնտեսական գոտու ստեղծման ներդրումային ծրագիրը, 

8) կազմակերպչի անհատական տվյալները, եթե նախապես հայտնի է կազմակերպիչը,

9) այլ անհրաժեշտ տվյալներ և պահանջներ:

Հոդված 6.  Ազատ տնտեսական գոտուն ներկայացվող պահանջները
1. Ազատ տնտեսական գոտին պետք է բավարարի հետևյալ պահանջներին`

1) ապահովված լինի բեռնափոխադրումների համար նախատեսված տրանսպորտային միջոցների, այդ թվում երկաթուղային տրանսպորտային միջոցների ներսբերման հնարավորությամբ, ավտոկայանատեղով և փակուղիով,

2) սահմանազատված լինի Հայաստանի Հանրապետության կառավարության կողմից հաստատված սահմանագծին ներկայացվող տեխնիկական պահանջներին համապատասխան սահմանով,

3) ապահովված լինի մաքսային մարմինների պաշտոնատար անձանց կողմից մաքսային հսկողություն և մաքսային ձևակերպումներ իրականացնելու համար անհրաժեշտ պայմաններով,

4) ունենա ազատ տնտեսական գոտու ներսում ապրանքների ազատ տեղաշարժման հնարավորություն,

5) ապահովված լինի անվտանգության, առաջնային բուժօգնության և հակահրդեհային համակարգերով,

6) ունենա անխափան ջրամատակարարում և ջրահեռացում, էներգամատակարարում, գազամատակարարում, աղբահանություն և կապ,

7) ապահովված լինի սանիտարա-հիգենիկ նորմերի պահանջների պահպանման համապատասխան միջոցներ,

8) ունենա կարանտինային սպասարկման տարածք, 

9) ապահովված լինի ապրանքների պահպանության համար նյութատեխնիկական սարքավորումներով, ինչպես նաև բեռնման, բեռնաթափման և տրանսպորտային միջոցների, պահեստային տնտեսության համար անհրաժեշտ սարքավորումներով, կապի և այլ միջոցներով:

2. Սույն հոդվածի 1-ին կետի 1-ին ենթակետի պահանջները կարող են չպահպանվել դրանց իրագործման տեխնիկական անհնարինության հիմնավորման դեպքում:

Հոդված 7.  Ազատ տնտեսական գոտի կազմակերպման մասին պայմանագրի կնքումը
1. Հայաստանի Հանրապետության կառավարության անունից լիազոր մարմինը կնքում է համապատասխան պայմանագիր կազմակերպչի հետ:

2. Ազատ տնտեսական գոտու համար Հայաստանի Հանրապետության օրենսդրությամբ սահմանված իրավական ռեժիմը կիրառվում է Հայաստանի Հանրապետության կառավարության անունից լիազոր մարմնի և կազմակերպչի միջև կնքված պայմանագրում նշված ժամկետից, եթե Հայաստանի Հանրապետության կառավարության որոշմամբ այլ ժամկետներ սահմանված չեն:

3. Լիազոր մարմնի և կազմակերպչի միջև կնքվող պայմանագիրը ենթակա է հրապարակման:

Հոդված 8. Լիազոր մարմնի լիազորությունները 

1. Լիազոր մարմինը` 

1) առաջարկել ազատ տնտեսական գոտու կազմակերպման պայմանագրում  կատարել փոփոխություններ կամ լուծել այն,

2) իրականացնում է հսկողություն ազատ տնտեսական գոտու կազմակերպման պայմանագրային պարտավորությունների կատարման նկատմամբ,

3) իրականացնում է ազատ տնտեսական գոտու շահագործողի թուլտվությամբ սահմանված պահանջների համապատասխանության ուսումնասիրություն և անհրաժեշտության դեպքում համապատասխան առաջարկություն է ներկայացնում Հայաստանի Հանրապետության կառավարություն,
4) պահանջել կազմակերպչից ազատ տնտեսական գոտու գործունեության վերաբերյալ հաշվետվություններ Հայաստանի Հանրապետության կառավարության կողմից սահմանած կարգով, 

5) իրականացնում է Հայաստանի Հանրապետության օրենսդրությամբ նախատեսված այլ գործառույթներ,

6) Հայաստանի Հանրապետության կառավարություն ներկայացնել առաջարկ` ազատ տնտեսական գոտու շահագործողի թույլատվության դադարեցման վերաբերյալ: 
Հոդված 9. Կազմակերպչի պարտավորությունները
1. Կազմակերպչի պարտավորություններն են.
1) Հայաստանի Հանրապետության օրենսդրությամբ սահմանված կարգով կառուցապատել, օգտագործել ազատ տնտեսական գոտու ինժեներական կառույցները  և ենթակառուցվածքները, ինչպես նաև ապահովել սույն օրենքի 6-րդ հոդվածով սահմանված պահանջները,
2) պայմանագիր կնքել Հայաստանի Հանրապետության կառավարության կողմից թույլտվություն ստացած շահագործողների հետ և իրականացնել պայմանագրի կատարման հսկողություն,

3) սահմանել ազատ տնտեսական գոտու անվտանգության ներքին կանոնների առանձնահատկությունները,

4) ապահովել ազատ տնտեսական գոտուն սույն օրենքով ներկայացվող պահանջների կատարումը,

5) ապահովել ազատ տնտեսական գոտում գործունեություն իրականացնելու համար սույն օրենքի 7-րդ հոդվածին համապատասխան կնքած պայմանագրային պարտավորությունների կատարումը,

6) ազատ տնտեսական գոտու նախորդ տարվա գործունեության վերաբերյալ ներկայացնել հաշվետվություններ լիազոր մարմնին Հայաստանի Հանրապետության կառավարությամբ սահմանված կարգով,

7) իրականացնել միջոցառումներ` ուղղված ազատ տնտեսական գոտու միջազգային ճանաչմանը և նրանում շահագործողների ներգրավմանը,
8) սահմանել և հրապարակել ազատ տնտեսական գոտու շահագործման կանոնները և իրականացնել պայմանագրով սահմանված այլ պարտավորություններ:
Հոդված 10. Շահագործողների պարտավորությունները
1. Շահագործողների պարտավորություններն են.
1) ազատ տնտեսական գոտու իրեն հատկացված տարածքը նախապես հաստատված նախագծին համապատասխան կառուցապատումն իրականացնել համաձայնեցնելով կազմակերպչի հետ,

2) պահպանել ազատ տնտեսական գոտում գործունեություն ծավալելու Հայաստանի Հանրապետության օրենսդրության և ազատ տնտեսական գոտու շահագործման կարգի պահանջները,

3) պահպանել ազատ տնտեսական գոտու անվտանգության կանոնները և իրականացնել պայմանագրով սահմանված այլ պարտավորություններ:

Հոդված 11. Ազատ տնտեսական գուտում սահմանափակումները
1. Ազատ տնտեսական գուտում չեն կարող իրականացվել հետևյալ գործունեության տեսակները.

1) ռադիոակտիվ նյութերի արտադրություն և առևտուր,

2) զենքի, զինամթերքի և պայթուցիկ նյութերի արտադրություն ու առևտուր,

3) առանց Հայաստանի Հանրապետության օրեսդրությամբ սահմանված կարգով տրված թույլտվության թմրամիջոցների և հոգեմետ նյութերի ներմուծում, պահպանում, արտադրություն և առևտուր,

2. Արգելվում է ֆիզիկական անձանց, ինչպես նաև ապրանքների և տրանսպորտային միջոցների մուտքն ու ելքն ազատ տնտեսական գոտի` առանց մաքսային հսկողության:

3. Ֆիզիկական անձանց և տրանսպորտային միջոցների` ազատ տնտեսական գոտի մուտք և ելքը իրականացվում է Հայաստանի Հանրապետության օրենսդրությամբ սահմանված կարգով:
Հոդված 12.  Ազատ տնտեսական գոտու շահագործումը
1. Ազատ տնտեսական գոտու շահագործումն իրականացվում է շահագործողի ու կազմակերպչի միջև կնքված պայմանագրի հիման վրա` կազմակերպչի կողմից սահմանված շահագործման կարգին համապատասխան:

2. Ազատ տնտեսական գոտում ազատ տնտեսական գոտու ստեղծման մասին Հայաստանի Հանրապետության կառավարության որոշմամբ սահմանված գործունեության տեսակներից բացի այլ գործունեության տեսակներ կարող են իրականացնել միայն շահագործող չհանդիսացող իրավաբանական անձիք և անհատ ձեռնարկատերերը:

Շահագործող չհանդիսացող իրավաբանական անձանց և անհատ ձեռնարկատերերի կողմից ազատ տնտեսական գոտում իրականացվող գործունեությունը չի համարվում Հայաստանի Հանրապետության մաքսային սահմանից դուրս իրականացվող գործունեություն:

Հոդված 13. Ազատ տնտեսական գոտում հարկային, մաքսային և արժութային կարգավորումը 
1. Ազատ տնտեսական գոտում հարկային և մաքսային փոխհարաբերությունները կարգավորվում են Հայաստանի Հանրապետության հարկային և մաքսային օրենսդրությամբ, հաշվի առնելով, որ  ազատ տնտեսական գոտու շահագործողներին տրվում են շահութահարկի, ավելացված արժեքի հարկի, գույքահարկի, մաքսատուրքի վճարման արտոնություններ:

2. Ազատ տնտեսական գոտում իրականացվող գործարքների, ինչպես նաև շահագործողների և Հայաստանի Հանրապետության սուբյեկտների միջև իրականացվող գործարքների նկատմամբ «Արժութային կարգավորման և արժութային վերահսկողության մասին» Հայաստանի Հանրապետության օրենքով սահմանվում են առանձնահատկություններ:

Հոդված 14. Ազատ տնտեսական գոտում պետության կողմից ծառայությունների մատուցումը և վերահսկողության իրականացումը


1. Ազատ տնտեսական գոտում պետության կողմից մատուցվող ծառայություններն իրականացվում են Հայաստանի Հանրապետության կառավարության կողմից սահմանված` պարզեցված (մեկ պատուհանի) սկզբունքով:

2. Պետական ծառայություններ մատուցող և վերահսկողություն իրականացնող համապատասխան պետական մարմիններն ազատ տնտեսական գոտու տարածքում կարող են ունենալ ստորաբաժանումներ:
Հոդված 15. Ազատ տնտեսական գոտու լուծարումը

1.
Ազատ տնտեսական գոտին կարող է լուծարվել`

1)
սահմանված ժամկետի լրանալուն պես, եթե Հայաստանի Հանրապետության կառավարության կողմից ժամկետը երկարաձգելու մասին որոշում չի կայացվում,

2)
վաղաժամկետ` Հայաստանի Հանրապետության կառավարության որոշմամբ, նախապես փոխհատուցելով լուծարման հետևանքով կազմակերպչի և շահագործողների կողմից կրած վնասները,

3)
սույն հոդվածի 1-ին մասի 2-րդ կետի հիմքով վաղաժամկետ լուծարման գործընթացը կարող է սկսվել դրա մասին որոշում ընդունելուց հետո ոչ շուտ քան մեկ տարի հետո:

2. Լուծարման հետ կապված վեճերը կարգավորվում են Հայաստանի Հանրապետության օրենսդրությամբ սահմանված կարգով:

Հոդված 16. Ազատ տնտեսական գոտում վեճերի լուծումը

Ազատ տնտեսական գոտում վեճերի կարգավորումը իրականացվում է Հայաստանի Հանրապետության օրենսդրությամբ սահմանված կարգով:

1. Շահագործողների միջև վեճերի կարգավորումը կարող է իրականացվել միջազգային արբիտրաժի միջոցով:

Հոդված 17. Անցումային և եզրափակիչ դրույթներ
1. Եթե ազատ տնտեսական գոտու ստեղծման մասին Հայաստանի Հանրապետության կառավարության որոշման ընդունումից հետո մեկ տարվա ընթացքում ազատ տնտեսական գոտու գործունեությունը չի մեկնարկում ազատ տնտեսական գոտու ստեղծման մասին Հայաստանի Հանրապետության կառավարության որոշումը համարվում է չեղյալ:
2. Սույն օրենքը ուժի մեջ է մտնում հրապարակմանը հաջորդող օրվանից:

ՀԻՄՆԱՎՈՐՈՒՄ
«ԱԶԱՏ ՏՆՏԵՍԱԿԱՆ ԳՈՏԻՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ԸՆԴՈՒՆՄԱՆ ՄԱՍԻՆ
Սույն օրենքի նախագիծը մշակվել է` հիմք ընդունելով 2008 թ. հունիսի 12-ին ՀՀ կառավարության կողմից 2008թ. դեկտեմբերի 4-ին հավանության արժանացած «ՀՀ Ազգային Ժողովում ՀՀ վարչապետի ելույթից բխող միջոցառումների ցանկը հաստատելու մասին» ՀՀ կառավարության  արձանագրության N49 որոշման 2-րդ կետը և 2009թ.  հունվարի 15-ի «ՀՀ կառավարության 2009թ. գործունեության միջոցառումների ծրագիրը և գերակա խնդիրները հաստատելու մասին» N40-Ն որոշման 95 կետը:

Օրենքի նախագծի ընդունման նպատակն է ստեղծել բարենպաստ իրավական դաշտ ազատ տնտեսական գոտիների գործունեության իրականացման համար:

Սույն օրենքը կարգավորում է ազատ տնտեսական գոտիների ստեղծման, կազմակերպման և լուծարման ընթացքում ծագող իրավահարաբերությունները:

Հայաստանի Հանրապետությունում Ազատ տնտեսական գոտիների ստեղծման առաջին նախաձեռնությունը եղել է դեռևս 2001թ.-ի դեկտեմբերի 18-ին ՀՀ կառավարության և «Կորպորացիոն Ամերիկա ՍԱ» ընկերության  Կոնցեսիոնների միջև կնքված պայմանագրի շրջանակում: Այնուհետև տարբեր տարիների մշակվել և ընդունվել են համապատասխան կարգավորող օրենսդրություններ (Լրացումներ և փոփոխություններ ՀՀ Մաքսային օրենսգրքում, «Շահութահարկի մասին» ՀՀ օրենքում և այլն): Սակայն այդ նախաձեռնության շրջանակում աշխատանքները դանդաղում են, քանի որ ի սկզբանե հստակ չեն սահմանվել Ազատ տնտեսական գոտիների ստեղծման, գործունեության կազմակերպման և լուծարման ընթացքում ծագող իրավահարաբերությունները:

«Ազատ տնտեսական գոտիների մասին» ՀՀ օրենքի նախագծի ընդունումը կնպաստի «Զվարթնոց» օդանավակայանի հարակից տարածքում, Գյումրի քաղաքում և «Մարս» ՓԲ ընկերության տարածքում ազատ տնտեսական գոտիների ստեղծման համար բարենպաստ օրենսդրական հիմքի ապահովմանը:

«Ազատ տնտեսական գոտիների մասին» ՀՀ օրենքի նախագիծը մշակվել է` օգտվելով «Իրավական ակտերի մասին» ՀՀ օրենքից, ՀՀ Մաքսային օրենսգրքից, ՀՀ «Շահութահարկի մասին», ՀՀ «Գույքահարկի մասին», ՀՀ «Արժութային կարգավորման և արժութային վերահսկողության մասին», ՀՀ «Եկամտահարկի մասին», ՀՀ «Լիցենզավորման մասին» և ՀՀ «Ավելացված արժեքի հարկի մասին» օրենքներից:

ՏԵՂԵԿԱՆՔ
«ԱԶԱՏ ՏՆՏԵՍԱԿԱՆ ԳՈՏԻՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ  ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
«Ազատ տնտեսական գոտիների մասին» Հայաստանի Հանրապետության օրենքի նախագծի ընդունման առնչությամբ անհրաժեշտություն կառաջանա համապատասխան փոփոխություններ կատարել ՀՀ Մաքսային օրենսգրքում, ՀՀ «Շահութահարկի մասին», ՀՀ «Ավելացված արժեքի մասին», ՀՀ «Լիցենզավորման մասին», ՀՀ «Գույքահարկի մասին», ՀՀ «Արժութային կարգավորման և արժութային վերահսկողության մասին» և ՀՀ «Եկամտահարկի մասին» օրենքներում:

ՏԵՂԵԿԱՆՔ
«ԱԶԱՏ ՏՆՏԵՍԱԿԱՆ ԳՈՏԻՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Ազատ տնտեսական գոտիների մասին» Հայաստանի Հանրապետության օրենքն ընդունելու կապակցությամբ պետական բյուջեում (կամ տեղական ինքնակառավարման մարմնի բյուջեում) ծախսերի կամ եկամուտների ավելացում կամ նվազեցում չի նախատեսվում:
ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՕՐԵՆՔԸ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄԱՔՍԱՅԻՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
Հոդված 1. Հայաստանի Հանրապետության 2000 թվականի հուլիսի 6-ի մաքսային օրենսգրքի (այսուհետ` Օրենսգիրք) 59-րդ հոդվածի 1-ին կետի «զ» և «է» ենթակետերը ուժը կորցրած ճանաչել:

Հոդված 2. Օրենսգրքի «67.1-րդ», «67.2-րդ», «67.3-րդ» հոդվածները ուժը կորցրած ճանաչել:

Հոդված 4. Օրենսգրքի 67.4-րդ հոդվածի 2-րդ կետը ուժը կորցրած ճանաչել:

Հոդված 5. Օրենսգրքի 67.5-րդ հոդվածի 2-րդ կետը լրացնել հետևյալ բովանդակությամբ, նոր նախադասությամբ`

«Սույն կետում սահմանված ոչ սակագնային կարգավորման միջոցների չկիրառման դրույթը չի տարածվում ռազմական նշանակության արտադրանքի, ինչպես նաև երկակի նշանակության ապրանքների, տեղեկատվության և մտավոր գործունեության արդյունքների վրա:»
Հոդված 6. Սույն օրենքն ուժի մեջ է մտնում պաշտոնական հրապարակմանը հաջորդող օրվանից:

ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
Օ Ր Ե Ն Ք Ը
«ՇԱՀՈՒԹԱՀԱՐԿԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

 
Հոդված 1. «Շահութահարկի մասին» Հայաստանի Հանրապետության 1997 թվականի սեպտեմբերի 30-ի ՀՕ-155 օրենքի (այսուհետ` Օրենք) 39.1-րդ հոդվածը շարադրել հետևյալ խմբագրությամբ`

«Հայաստանի Հանրապետության տարածքում ստեղծված ազատ տնտեսական գոտում իրականացված գործունեությունից` օրենքով սահմանված կարգով շահագործող հանդիսացող հարկ վճարողի հաշվետու տարվա շահութահարկի գումարը ազատ տնտեսական գոտու շահագործում իրականացնելու ժամանակահատվածի համար նվազեցվում է 100 տոկոսով:»:

Հոդված 2. Օրենքի 55-րդ հոդվածի 2-րդ մասը «գործունեությունից» բառից հետո լրացնել «, ինչպես նաև Հայաստանի Հանրապետության տարածքում ստեղծված ազատ տնտեսական գոտու շահագործողներից» բառերով:

Հոդված 3. Սույն օրենքն ուժի մեջ է մտնում պաշտոնական հրապարակմանը հաջորդող օրվանից:

ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
Օ Ր Ե Ն Ք Ը
«ԵԿԱՄՏԱՀԱՐԿԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
Հոդված 1. «Եկամտահարկի մասին» Հայաստանի Հանրապետության 1997 թվականի դեկտեմբերի 27-ի ՀՕ-183 օրենքը լրացնել հետևյալ բովանդակությամբ նոր «11.2» հոդվածով.


«Հոդված 11.2. Ազատ տնտեսական գոտու շահագործումից ստացված եկամուտը

Հարկվող եկամուտը որոշելիս Հայաստանի Հանրապետության տարածքում ստեղծված ազատ տնտեսական գոտու` անբողջ տարվա ընթացքում օրենքով սահմանված կարգով շահագործող հանդիսացող հարկատուների մոտ համախառն եկամուտը նվազեցվում է ազատ տնտեսական գոտում իրականացված գործունեությունից ստացված եկամտի չափով:»: 

Հոդված 2. Սույն օրենքն ուժի մեջ է մտնում պաշտոնական հրապարակմանը հաջորդող օրվանից:

ՆԱԽԱԳԻԾ

ՀԱ​ՅԱՍ​ՏԱ​ՆԻ   ՀԱՆ​ՐԱ​ՊԵ​ՏՈՒԹ​ՅԱՆ

ՕՐԵՆՔԸ

«ԱՎԵԼԱՑՎԱԾ ԱՐԺԵՔԻ ՀԱՐԿԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

Հոդված 1. «Ավելացված արժեքի հարկի մասին» Հայաստանի Հանրապետության 1997 թվականի մայիսի 14-ի ՀՕ-118 օրենքի 15-րդ հոդվածը լրացնել հետևյալ բովանդակությամբ նոր 37-րդ կետով.

«37) ազատ տնտեսական գոտու կազմակերպչին և ազատ տնտեսական գոտու շահագործողին ծառայությունների մատուցումը, ազատ տնտեսական գոտու տարածքում ապրանքների մատակարարումը»:

Հոդված 2. Սույն օրենքն ուժի մեջ է մտնում պաշտոնական հրապարակմանը հաջորդող օրվանից:
ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
Օ Ր Ե Ն Ք Ը
«ԱՐԺՈՒԹԱՅԻՆ ԿԱՐԳԱՎՈՐՄԱՆ ԵՎ ԱՐԺՈՒԹԱՅԻՆ ՎԵՐԱՀՍԿՈՂՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ

Հոդված 1. «Արժութային կարգավորման և արժութային վերահuկողության մաuին» Հայաuտանի Հանրապետության 2004 թվականի նոյեմբերի 24-ի ՀՕ-135-Ն օրենքի 7-րդ հոդվածը լրացնել հետևյալ բովանդակությամբ 8-րդ մասով`

«8. Հայաստանի Հանրապետության տարածքում ստեղծված ազատ տնտեսական գոտում իրականացվող գործարքների գնանշումները կամ վճարումները, ինչպես նաև ազատ տնտեսական գոտու շահագործողների և Հայաստանի Հանրապետության ռեզիդենտ հանդիսացող իրավաբանական անձանց (անհատ ձեռնարկատերերի) միջև կատարվող գործարքների գնանշումները կամ անկանխիկ վճարումները` անկախ դրանց գումարային մեծությունից, կարող են իրականացվել նաև ազատ փոխարկելի արտարժույթով:»:

Հոդված 2. Սույն օրենքն ուժի մեջ է մտնում պաշտոնական հրապարակմանը հաջորդող օրվանից:

ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
Օ Ր Ե Ն Ք Ը

«ԼԻՑԵՆԶԱՎՈՐՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
Հոդված 1. «Լիցենզավորման մասին» Հայաստանի Հանրապետության 2001 թվականի  մայիսի 30-ի ՀՕ-193 օրենքի 43-րդ հոդվածի 2-րդ մասի լիցենզավորման ենթակա գործունեության տեսակների աղյուսակի 11-րդ բաժնի «7-րդ» և «8-րդ» կետերը ուժը կորցրած ճանաչել:

Հոդված 2. Սույն օրենքն ուժի մեջ է մտնում պաշտոնական հրապարակմանը հաջորդող օրվանից:

ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
Օ Ր Ե Ն Ք Ը

«ԳՈՒՅՔԱՀԱՐԿԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
Հոդված 1. «Գույքահարկի մասին» Հայաստանի Հանրապետության 2002 թվականի դեկտեմբերի 26-ի ՀO-491-Ն օրենքի 15-րդ հոդվածի 1-ին մասը լրացնել հետևյալ բովանդակությամբ նոր «7)» կետով.

«7) ազատ տնտեսական գոտու տարածքում գտնվող ազատ տնտեսական գոտու շահագործողներին պատկանող հասարակական և արտադրական նշանակության շենքերը և շինությունները:»:

Հոդված 2. Սույն օրենքն ուժի մեջ է մտնում պաշտոնական հրապարակմանը հաջորդող օրվանից:

ՏԵՂԵԿԱՆՔ-ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄԱՔՍԱՅԻՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ», «ՇԱՀՈՒԹԱՀԱՐԿԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», «ԵԿԱՄՏԱՀԱՐԿԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», «ԱՎԵԼԱՑՎԱԾ ԱՐԺԵՔԻ ՀԱՐԿԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», «ԱՐԺՈՒԹԱՅԻՆ ԿԱՐԳԱՎՈՐՄԱՆ ԵՎ ԱՐԺՈՒԹԱՅԻՆ ՎԵՐԱՀՍԿՈՂՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», «ԼԻՑԵՆԶԱՎՈՐՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԵՎ «ԳՈՒՅՔԱՀԱՐԿԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ԸՆԴՈՒՆՄԱՆ ՄԱՍԻՆ
Սույն օրենքների նախագծերի ընդունման անհրաժեշտությունը պայմանավորված է 2008թ. հունիսի 12-ին ՀՀ կառավարության կողմից 2008թ. դեկտեմբերի 4-ին հավանության արժանացած «ՀՀ Ազգային Ժողովում ՀՀ վարչապետի ելույթից բխող միջոցառումների ցանկը հաստատելու մասին» ՀՀ կառավարության  արձանագրության N49 որոշման 2-րդ կետով և 2009թ.  հունվարի 15-ի «ՀՀ կառավարության 2009թ. գործունեության միջոցառումների ծրագիրը և գերակա խնդիրները հաստատելու մասին» N40-Ն որոշման 95 կետով, որով նախատեսվում է մշակել «Ազատ տնտեսական գոտիների մասին» Հայաստանի Հանրապետության օրենքի նախագիծը:

«Ազատ տնտեսական գոտիների մասին» Հայաստանի Հանրապետության օրենքի նախագիծը պարունակում է դրույթներ, որոնք սահմանված են նաև այլ իրավական ակտերում, մասնավորապես, «Ավելացված արժեքի հարկի մասին», «Եկամտահարկի մասին», «Շահութահարկի մասին», ՀՀ «Գույքահարկի մասին», ՀՀ «Արժութային կարգավորման եվ արժութային վերահսկողության մասին», ՀՀ «Լիցենզավորման մասին» Հայաստանի Հանրապետության օրենքներում և Հայաստանի Հանրապետության մաքսային օրենսգրքում և անհրաժեշտություն է առաջացել համապատասխան փոփոխություններ և լրացումներ իրականացնել նշված իրավական ակտերի մեջ:

 Սույն ՀՀ օրենքի նախագիծը մշակվել է` օգտվելով «Իրավական ակտերի մասին», «Ավելացված արժեքի հարկի մասին», «Եկամտահարկի մասին», «Շահութահարկի մասին», «Լիցենզավորման մասին» Հայաստանի հանրապետության օրենքներից և Հայաստանի Հանրապետության մաքսային օրենսգրքից:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄԱՔՍԱՅԻՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ», «ՇԱՀՈՒԹԱՀԱՐԿԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», «ԵԿԱՄՏԱՀԱՐԿԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», «ԱՎԵԼԱՑՎԱԾ ԱՐԺԵՔԻ ՀԱՐԿԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», «ԱՐԺՈՒԹԱՅԻՆ ԿԱՐԳԱՎՈՐՄԱՆ ԵՎ ԱՐԺՈՒԹԱՅԻՆ ՎԵՐԱՀՍԿՈՂՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», «ԼԻՑԵՆԶԱՎՈՐՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԵՎ «ԳՈՒՅՔԱՀԱՐԿԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ԸՆԴՈՒՆՄԱՆ ԱՌՆՉՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ
«Հայաստանի Հանրապետության մաքսային օրենսգրքում փոփոխություններ կատարելու մասին», «Շահութահարկի մասին» Հայաստանի Հանրապետության օրենքում փոփոխություն եվ լրացում կատարելու մասին», «Եկամտահարկի մասին» Հայաստանի Հանրապետության օրենքում լրացում կատարելու մասին», «Ավելացված արժեքի հարկի մասին» Հայաստանի Հանրապետության օրենքում լրացում կատարելու մասին», «Արժութային կարգավորման եվ արժութային վերահսկողության մասին» Հայաստանի Հանրապետության օրենքում լրացում կատարելու մասին», «Լիցենզավորման մասին» Հայաստանի Հանրապետության օրենքում փոփոխություններ կատարելու մասին» և «Գույքահարկի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքների ընդունումն այլ օրենքների և իրավական ակտերի ընդունման անհրաժեշտություն չի առաջացնում:

ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄԱՔՍԱՅԻՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ», «ՇԱՀՈՒԹԱՀԱՐԿԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», «ԵԿԱՄՏԱՀԱՐԿԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», «ԱՎԵԼԱՑՎԱԾ ԱՐԺԵՔԻ ՀԱՐԿԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», «ԱՐԺՈՒԹԱՅԻՆ ԿԱՐԳԱՎՈՐՄԱՆ ԵՎ ԱՐԺՈՒԹԱՅԻՆ ՎԵՐԱՀՍԿՈՂՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», «ԼԻՑԵՆԶԱՎՈՐՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԵՎ «ԳՈՒՅՔԱՀԱՐԿԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՆԵՐԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Հայաստանի Հանրապետության մաքսային օրենսգրքում փոփոխություններ կատարելու մասին», «Շահութահարկի մասին» Հայաստանի Հանրապետության օրենքում փոփոխություն եվ լրացում կատարելու մասին», «Եկամտահարկի մասին» Հայաստանի Հանրապետության օրենքում լրացում կատարելու մասին», «Ավելացված արժեքի հարկի մասին» Հայաստանի Հանրապետության օրենքում լրացում կատարելու մասին», «Արժութային կարգավորման եվ արժութային վերահսկողության մասին» Հայաստանի Հանրապետության օրենքում լրացում կատարելու մասին», «Լիցենզավորման մասին» Հայաստանի Հանրապետության օրենքում փոփոխություններ կատարելու մասին» և «Գույքահարկի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքներն ընդունելու կապակցությամբ պետական բյուջեում (կամ տեղական ինքնակառավարման մարմնի բյուջեում) ծախսերի կամ եկամուտների ավելացում կամ նվազեցում չի նախատեսվում:

	ԱՄՓՈՓԱԹԵՐԹ

	«ԱԶԱՏ ՏՆՏԵՍԱԿԱՆ ԳՈՏԻՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ, ՕՐԵՆՔԻ ԿԻՐԱՐԿՄԱՆ ՆՊԱՏԱԿՈՎ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀՀ ՕՐԵՆՔՆԵՐԻ ՆԱԽԱԳԾԵՐԻ ՓԱԹԵԹԻ ՎԵՐԱԲԵՐՅԱԼ ՆԵՐԿԱՅԱՑՎԱԾ ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ ՎԵՐԱԲԵՐՅԱԼ

	Հեղինակ
	Առաջարկության և առարկության բովանդակություն
	Եզրակացություն

	ՀՀ ԿԱ պետական եկամուտների կոմիտե
(ԱԱ/3-3/2573-10
 2010-11-15)
	«Շահութահարկի մասին» ՀՀ օրենքում փոփոխություններ և լրացումներ կատարելու մասին», «Ավելացված արժեքի հարկի մասին» ՀՀ օրենքում լրացումներ կատարելու մասին», «Եկամտահարկի մասին» ՀՀ օրենքում լրացում կատարելու մասին» և «ՀՀ մաքսային օրենսգրքում փոփոխություններ կատարելու մասին» ՀՀ օրենքների նախագծերով սահմանված դրույթների հետ կապված առաջարկվում է կազմակերպել լրացուցիչ քննարկումներ:
	Ընդունվել է:

	
	«Ազատ տնտեսական գոտիների մասին» Հայաստանի Հանրապետության օրենքի նախագծի վերաբերյալ
	 

	
	Նախագծի 2-րդ հոդվածի 1-ին մասում «մաքսային և հարկային օրենքներից» բառերը առաջարկվում է փոխարինել «մաքսային և հարկային օրենսդրությունները կարգավորող օրենքներից» բառերով:
	Ընդունվել է:

	
	
	

	
	Նախագծի 3-րդ հոդվածում «առանձնացված մաս է» բառերից հետո  լրացնել «որը համարվում է Հայաստանի Հանրապետության մաքսային տարածքից դուրս գտնվող տարածք» բառերը և լրացնել նոր պարբերություն հետևյալ բովանդակությամբ «Ազատ տնտեսական գոտու սահմանագիծը պետք է հնարավորություն ընձեռնի արդյունավետորեն ապահովելու այդ տարածքի մեկուսացվածությունը ՀՀ մաքսային տարածքից, որպեսզի բացառվեն մաքսային հսկողությունից դուրս ապրանքների մուտքն ու ելքը գոտուց:
	Ընդունվել է մասնակի:

	
	
	

	
	Նախագծի 4-րդ հոդվածի 2-րդ մասի նոր շարադրանքը ենթակա է լրացուցիչ քննարկման, քանի որ մեր կարծիքով անդրադարձ է արվում նաև ՀՀ տարածքից դուրս ստեղծված ազատ տնտեսական գոտիների շահագործողներին:
	Ընդունվել է:

	
	
	

	
	Նախագծի 6-րդ հոդվածի 3-րդ մասում կարծում ենք անհրաժեշտ է ներառել նաև կազմակերպչին ներկայացվող պահանջները:
	Ընդունվել է, փոփոխություններ են կատարվել:

	
	Նախագծի 7-րդ հոդվածի 2-րդ մասով սահմանված պահանջների չտարածումը ծառայությունների մատուցման գոտիների վրա և 12-րդ հոդվածի 1-ին մասի 4-րդ կետում արված բացառությունը լրացուցիչ հիմնավորման կարիք ունի:
	Ընդունվել է:

	
	
	

	
	Նախագծի 14-րդ հոդվածով սահմանված դրույթները ընդունելի չեն, քանի որ դրանք նշված օրենքի կարգավորման առարկան չեն` լրացուցիչ քննարկման արդյունքում նշված դրույթներն առաջարկվում է ներառել մաքսային, հարկային օրենսդրությանը վերաբերվող համապատասխան օրենքներում: 
	Ընդունվել է:

	
	
	

	
	Միաժամանակ առաջարկվում է նախագծի անցումային դրույթներում նախատեսել ազատ տնտեսական գոտում գործունեություն իրականացնող շահագործողի կամ կազմակերպչի` օրենքով սահմանված պայմաններին չբավարարելու արդյունքում, գործունեության դադարացման հետևանքները (այդ թվում` հարկերի և/կամ այլ վճարների վերահաշվարկման առումով): 
	Ընդունվել է:

	
	
	

	ՀՀ արդարադատության նախարարություն
	1. Օրենքի նախագծի 2-րդ հոդվածի վերաբերյալ հայտնում ենք, որ անհրաժեշտ է ճիշտ գրել ՀՀ քաղաքացիական օրենսգրքի անվանումը
	Ընդունվել է:

	
	2. Օրենքի նախագծի 3-րդ հոդվածի 1-ին մասում անհրաժեշտ է նշել թե խոսքը ձեռնարկատիրական թե ցանկացած այլ գործունեության մասին է:
	Ընդունվել է:

	
	3. Օրենքի նախագծի 4-րդ հոդվածում`
1) 1-ին և 4-րդ մասերն անհրաժեշտ է համապատասխանեցնել 3-րդ հոդվածի 3-րդ մասով տրված սահմանմանը,
2) 4-րդ մասից անհրաժեշտ է հանել «նոր» բառը, քանի որ մասում նշված սկզբունքը պետք է վերաբերվի նաև հին տեսակների վրա,
3) 5-րդ մասում անհրաժեշտ է սահմանել թույլտվության դադարեցման հստակ հիմքեր ու կարգ: Հակառակ պարագայում այն կարող է անվստահության, չարաշահումների, ինչպեսս նաև բազմաթիվ վեճեչի տեղիք տալ:
	1)Ընդունվել է:
2)Ընդունվել է, խմբագրվել է:
3)Ընդունվել է:

	
	4. Օրենքի նախագծի 5-րդ հոդվածի 1-ին մասն անհրաժեշտ է համապատասխանեցնել 3-րդ հոդվածի առաջին մասին:
	Չի ընդունվել, քանի որ համապատասխանում է:

	
	5. 6-րդ հոդվածից պարզ չէ թե ով է ապահովելու դրանում նշված պահանջները, իսկ 2-րդ մասից պարզ չէ թե որ մարմինն ու ինչ կարգով է որոշելու դրանց իրականացման անհնարինության փաստը:
	Ընդունվել է, խմբագրվել է 9-րդ հոդվածի 1-ին մասի 1-ին կետը

	
	6. 7-րդ հոդվածում անհրաժեշտ է սահմանել պայմանագրի բնույթն ու պայմանները: Նույն հոդվածի 2-րդ և 4-րդ մասերն անհրաժեշտ է իրար համապատասխանեցնել: Ցանկալի է հանել 4-րդ մասը, քանի որ 2-րդ մասում հարցը կարգավորված է: Անհրաժեշտ է հանել նաև 5-րդ մասը, որը որևէ նորմ չի պարունակում և որևէ հարց չի լուծում:
	Ընդունվել է մասնակի: Նպատակահարմար չէ օրենքում ներառել պայմանագրի բնույթն ու պայմանները, քանի որ պայմանագրերը կլինեն տարբեր

	
	7. 8-րդ հոդվածի 1-ին մասում`
ա) 1-ին կետում հստակ պետք է սահմնել պայմանագրի լուծման դեպքերն ու հիմքերը,
բ) 3-րդ և 4-րդ կետերում շված գործառույթները կարող են իրականացվել միայն օրենքով նախատեսված դեպքերում ու կարգով: Այդ լիազորությունները չեն կարող լինել հայեցողական:
	ա) Չի ընդունվել, քանի որ պայմանագրի լուծման դեպքերն ու հիմքերը նախատեսվում է սահմանել պայմանագրով

բ) Ընդունվել է:

	
	8. 9-րդ հոդվածի 1-ին մասի 2-րդ կետում նշվածը կարող է լինել իրավունք, այլ ոչ թե պարտականություն: Հակառակ պարագայում կազմակերպիչը ստիպված պետք է լինի կնքել ցանկացած պայմանագիր: 3-րդ, 4-րդ և 9-րդ կետերում նշված գործառույթները գործադիր իշխանության գործառույթներ են և դրանք չեն կարող իրականացվել մասնավոր կազմակերպության կողմից: Այդ նորմերը հակասում են թե ՀՀ Սահմանադրության, և թե «Իրավական ակտերի մասին» ՀՀ օրենքի պահանջին:
	Ընդունվել է:

	
	9. 11-րդ հոդվածի 3-րդ մասը չի բխում ՀՀ Սահմանադրության 25-րդ հոդվածի պահանջից, քանի որ ազատ տեղաշաման իրավունքը կարող է սահմանափակվել միայն օրենքով:
	Ընդունվել է:

	
	10. Անհրաժեշտ է հանել 16-րդ հոդվածը, քանի որ վեճերի լուծման հարցերը կարգավորվում են ՀՀ գործող օրենսդրությամբ: Մասնավորապես վեճերը կարող են լուծվել նաև բանակցությունների կարգով, առևտրային արբիտրաժի կամ դատարանի կողմից:
	Ընդունվել է:

	
	11. 17-րդ հոդվածում կառավարության որոշումը ոչ թե պետք է ուժը կորցրած, այլ չեղյալ ճանաչել:
	Ընդունվել է:

	
	Գտնում ենք, որ օրենքի նախագիծը լիովին ու հստակ չի կարգավորում ազատ տնտեսական գոտու ստեղծման ու գործունեության իրավահարաբերությունները և այս տեսքով ընդունվելու դեպքում առաջացնելու է բազմաթիվ խնդիրներ ու վիճելի հարցեր:
	Չի ընդունվել, քանի որ դիտողությունը հստակ չի նշում չկարգավորվող իրավահարաբերությունները և կրում է դեկլարատիվ բնույթ:

